



KODI I GAZETARISË INVESTIGATIVE
Kodi etik / Përcaktime
Gazetaria e opinionit ngjall një debat demokratik dhe ndihmon qytetarët të formojnë më pas edhe opinionet e tyre politike .

· Gazetaria e investigimit kërkon realizimin e hetimeve të thelluara , mbi çështje që prekin interesat e qytetarëve , të shkelura nga aferat korruptive shtetërore apo nga korrupsioni që gryen administratën shtetërore e që përcillet më pas në gjithë qelizat e organizimit shoqëror .

· Efikasiteti i medias në këtë drejtim varet nga aksesi i informacionit , liria e shprehjes , por edhe nga aftësitë e mjedisi profesional dhe etik i gazetarëve investigues .
· Një etikë e informimit është gjithmonë e nevojshme . Informimi duhet të jetë i saktë , nuk duhet t’i nënshtrohet interesave të caktuara , të individëve , grupeve të veçanta ekonomike a politike .

· Përpara nisjes së hetimit – deri në verifikimin e plotë të çështjes për gazetarin – personi që bëhet objekt i hetimit të tij konsiderohet – i pafajshëm .

Gazetaria investigative është transparente .
· Gazetarët investigativë duhet t’i ruhen të paktën dy kurtheve .
Kënaqësisë së informacionit vetëm për hir të “ scoop “ –it .

Përgjithësimit të pafaktuar të fakteve e ngjarjes .

Por edhe …….

Manipulimit të së vërtetës për hir të përfitimeve individuale .

· Gazetaria investigative , shëmbulli më i shkëlqyer i së cilës është zbulimi i   

skandalit të Watergate-t , është :
· Kërkim këmbëngulës i fakteve .

*   Luftë kundër gënjeshtrave e mashtrimeve të hedhura në treg nga pushteti , 


     cilido qoftë ai .

· Ruajtja nga manipulimet e ushtruara në forma nga më të ndryshmet , që nga
presionet deri tek favoret e ofruara në këmbim të heshtjes apo servilizmit të gazetarit , duke fshehur të vërtetën .

· Gazetari investigative duhet të detyrojë qeverinë , pushtetin , shkelësit e ligjit 

e të interesave publike – të japin llogari , të paguajnë dëmet .

· Gazetari investigative është luftë kundër gënjeshtrës , e kërkon zbulimin e 

denoncimin e saj për hir të interesave të gjithë shoqërisë .
· Qëllimi – forcimi i demokracisë duke zbuluar padrejtësitë dhe abuzimet e 

pushtetit .

· Gazetaria investigative i drejtohet qytetarëve dhe vendimarësve – në mënyrë

që të gjithë të veprojnë duke qënë sa më të informuar për atë çfarë kërkojnë , e ku interesat e tyre ndjehen të cënuara .

· Gazetaria investigative duhet të detyrojë këdo qoftë edhe institucionet e veshura  me pushtet – politik apo ekonomik , të japin llogari e të informojnë

për dyshimet e ngritura në adresë të tyre mbi padrejtësitë e abuzimet me pushtetin .

· Gazetaria duhet të jetë , „ qen gjahu  „ , preja e të cilit – janë abuzimet , 
shpesh të padukëshme , të fshehta , të manipuluara nga gënjeshtra e reklama fallse e që brenda fshehin shkelje flagrante të interesave publike .

· Gazetaria investigative e bën qytetarin të ndërgjegjëshëm , e ndihmon të 

kuptojë e të kërkojë atë që i takon .

· Informacioni shërben në ndërgjegjësimin qytetar duke mundësuar 

pjesëmarrjen në proceset demokratike e për të kërkuar më pas ndryshimet 

e nevojëshme shoqërore .

Gazetaria investigative është shprehje e shkallës së demokracisë e profesionalizmit .

· Kundër padrejtësive , abuzimeve të pushtetit .
· Gazetaria investigative nuk është shantazh , presion për interesa të momentit .

*   Gazetaria investigative aq më tepër nuk  është scoop elektoral , partiak ,    

     individual.

· Larg interesave meskine – ajo duhet t’i shërbejë emancipimit e demokratizimit të të gjithë shoqërisë .

Gazetaria investigative është proces që kërkon ndryshim .
· Gazetaria investigative nuk është thjesht një armë , një pistoletë që vret- por 

një proces që kërkon ndryshim .

· Gazetari nuk mund të ndjehet i vetëkënaqur që thjesht ka zbuluar një abuzim , 

ai duhet të gjejë arsyet , shkaqet , pasojat e këtij abuzimi .
· Qëllimi nuk është thjesht individi që për momentin zbulohet të ketë qenë mbas 

këtij abuzimi , e rëndësishme është goditja e sistemit , e lidhjeve kriminale

korruptive që kanë favorizuar këtë abuzim . 

· Në një gazetari të vërtetë investigative e rëndësishme është që mbas çdo 

individi të vënë nën hetim , të gërmohet në faktet e favorizimit të abuzimit nga sistemi , pjesë e të cilit ai është e që i ka lënë mundësinë e abuzimit .

· Gazetari investigativ nuk duhet të mjaftohet në një fakt të zbuluar e që për
momentin mund të befasojë publikun e ta bëjë gazetarin një „ hero „ të

momentit .

· Momenti harrohet , kalon shpejt , një moment tjetër vjen e i zë vendin të 

parit .

· Gazetari investigativ duhet të shtrojë një pyetje tjetër “ Çfarë vlen të 

njihet ? Përse ? “ Interesi i përgjithshëm e tejshkon atë individual .

· Në këtë interes të përgjithshëm pasioni individual është i domosdoshëm ,

por në asnjë rast ky pasion nuk duhet të mbizotërojë mbi ftohtësinë e faktit.

· Pasioni individual , nuk mund të shtyjë gazetarin në pseudo-investigime , 

duke injoruar faktet reale e mjaft kokëforta për të përmbysur të “ vërteta “

të momentit e të servirura nga interesi i grupeve të caktuara .

· Gazetaria investigative duhet të detyrojë personat përgjegjës të japin llogari. 
· Duhet të garantojë shikuesin a dëgjuesin  se faktet që ajo paraqet , cilatdo

qofshin përpjekjet e pushtetit për t’i mbuluar ato , një ditë institucionet , individët , a kushdo qoftë , i përfshirë në faktet e parashtruara , do të japë llogari për veprimet e tij .

Gazetaria investigative duhet t’i ruhet manipulimit .

· Gazetari investigativ duhet të jetë gjithmonë dyshues për faktet që i  
serviren e që shpesh kanë qëllim manipulimin e tij .

· Verifikimi i burimeve – është një domosdoshmëri .

· Marrja e përgjegjësisë së fakteve të paraqitura dhe mbrojtja e tyre – është një domosdoshmëri – por jo kur kjo gjë bëhet nën një presion denigrues 

kundër gazetarit .

· Gazetari duhet të ndjehet i mbrojtur , por edhe të dijë të bindë të tjerët në 

ndershmërinë e fakteve të paraqitura prej tij .

· Gazetaria investigative nuk duhet të ketë frikë të përballet me gënjeshtrën,

kur instrument i saj është e vërteta . 
Një media e lirë nuk është lluks e as privilegj . 
Media e lirë është domosdoshmëri e një zhvillimi të ekuilibruar , pasi nëse nuk ke siguruar lirinë e shprehjes e informacionit , lirinë për të folur e shkruar kundër së keqes , e keqja zë rrënjë e favorizon shtypjen , korrupsionin , praktikat abuzive .
Nëse nuk ke siguruar këtë – nuk mund të sigurosh asnjëlloj konsensusi publik , të nevojshëm , për të bërë ndryshime të mëtejshme politike , ekonomike e shoqërore .

Media si instrument i luftës kundër korrupsionit .
Media duhet të luajë një rol mjaft kritik në mbështetje të vlerave të vërteta të demokracisë .

Roli i saj nuk është vetëm ndëgjegjësimi i lexuesit a shikuesit mbi korrupsionin , shkaqet , mënyrat për shkuljen e tij . Roli i medias është edhe të bëjë gjithashtu edhe investigime , edhe reportazhe për të frenuar , ndaluar , dënuar korrupsionin e shkaqet e tij .

Rezultat – i dukshëm e i padukshëm .
1. Rezultati i dukshëm , lehtësisht i indentifikueshëm – përmban një reagim a veprim konkret , mbas ngritjes së një problemi , paraqitjes së një çështjeje të caktuar në media – të autoriteteve përgjegjëse , institucioneve , shtetit , drejtësisë – së renditur përkrah shqetësimit të medias në zgjidhjen e tij .

- Rezultat i dukshëm – është për shëmbull hapja e hetimeve nga autoritetet lokale a shtetrore , abrogimi i një ligji ose i një politike të caktuar që favorizon afera korruptive , dorëheqja e detyruar e një politikani , të përzjer me afera korruptive , shkarkimi nga puna i një funksionari, hapja e një dosje gjyqësore , hartimi i rekomandimeve publike nga institucionet përkatëse lidhur me një problem të caktuar, etj .
2. Rezultati i padukshëm – janë ato kufizime , pengesa që ngre fryma e përgjithëshme e krijuar në media kundër fenomeneve a aferave korruptive ...Në këtë rast debatet publike , denoncimet në media apo qoftë edhe paraqitja e problemit , ndihmon lirinë publike të shprehjes , ndërgjegjësimin ndaj të keqes dhe shtresimeve që i mbështesin ato . Rezultat i padukshëm është edhe kurajoja publike për të denoncuar të keqen duke kërkuar ndihmën e medias .
Në rezultatet e dukshme më spektakolare – janë dorëheqja , shkarkimi , ndjekja nga drejtësia e politikanëve , zyrtarëve , funksionarëve të korruptuar , mbas një denoncimi të tyre në mënyrë publike në media .

3. Provat dokumentare – është mjaft i rëndësishëm sigurimi i dokumentave që vërtetojnë implikimin e personave të caktuar në afera korruptive e mbi bazë të të cilave gjykatat mund të proçedojnë . Investigimi drejtohet vetëm mbi bazën e informacionit të dokumentueshëm .

Si shëmbull klasik i gazetarisë investigative merret ay i gazetarëve Filipinas që investigimet e tyre ndaj Presidentit të vendit , Joseph Estrada , nuk i drejtuan tek vërtetësia e deklarimit të pasurive nga ana e zyrtarit të lartë si dhe mënyrat me të cilat ai i kish siguruar ato , por ata arritën të vërtetonin mbi bazën e dokumentave , se shpenzimet e Presidentit i tejkalonin disa fish , të ardhurat e deklaruara prej tij .

· Investigimi kërkon bazë dokumentare . Hetimi gazetaresk është një art i  

vështirë . Dokumenta gjyqësore , dëshmi të mbledhura , paralajmërime e informacione qoftë edhe subjektive për momentin , që vijnë nga një grup me interesa të kundërta e mbas të cilit fshihet thjesht një goditje e kundërshtarit – 

Sigurisht – i gjithë ky informacion duhet vlerësuar , por duke u verifikuar më 

parë nga vetë gazetari , që duhet të bindet , që bërja publike , sigurisht në bazë 

të fakteve plotësuese , të informacionit dhënë qoftë edhe nga një grup i caktuar , shkon në interes të gjithë shoqërisë .

Ky këndvështrim dikton verifikimin e informacionit para botimit nga më shumë se dy burime , të shkëputura nga njëra tjetra .

· Gazetaria investigative duhet të shohë përtej fasadës , duhet të rrëzojë këtë 

fasadë .
Ai duhet  të hedhë poshtë maskat që i ofrohen atij nga një gjuhë e ngrirë , standard , për të parë përtej e për të zbuluar personalitetin e vërtetë të individit apo të ngjarjes , që ai parashtron .

Gazetari duhet të jetë gjithmonë dyshues në kuptimin më të mirë të fjalës .

· Pasi , gazetarit , nuk i intereson ajsbergu , maja e dukëshme e tij , pasi atë e shohin të gjithë e nuk ka nevojë t’ja thotë ai .

Gazetarit i duhet të zbulojë fundin , pjesën e padukëshme ajsbergut kjo është thelbi i punës së tij .

· Është ky arsyetim që çon shumë studiues , të pranojnë se të gjithë gazetarët që përcjellin informacionin janë në thelb të gjithë gazetarë investigativë .
Duke mos kapërcyer asnjë formë profesioni e edukate , gazetari , në punën e tij duhet të jetë – i prerë , ” agresiv ” , dyshues .

· Kujdes , gazetaria investigative – favorizon instrumentalizmin , manipulimin , sensacionalizmin , deformimin e fakteve .

· Gazetaria e vërtetë investigative – faktet e dokumentacionin duhet t’a kalojë më parë vetë në lupë .

4.  Investigimi nuk duhet të mbarojë me paraqitjen e fakteve në një shkrim apo në një emision .

Gazetari ndihmon për të luftuar në mënyrë të drejtpërdrejtë korrupsionin edhe me mjete të tjera më pak spektakulare , por gjithësesi të rëndësishme .

· reportazhet apo shkrimet investigative mund dhe duhet të nxisin

organizmat publike të hapin hetime për dosje korrupsioni .

5. Por që mediat të luajnë një rol kyç ...

· Ato duhet të jenë realisht të pavarura . Studiues të ndryshëm kanë pohuar se privatizimi i mediave shtetrore përbën një mjet për forcimin e pavarësisë së tyre , por në realitet nuk ndodh shpesh kështu . Privatizimi i mediave , në veçanti në vendet e pazhvilluara me një ekonomi të dobët ka shërbyer , më shumë se sa për të forcuar lirinë e shtypit , për t’a vënë përfund interesave të caktuara ekonomike që realizohen ndërmjet :
a) Kompromisit të vazhdueshëm me shtetin që nga ana e tij mbështet a i “blen” ato nëpërmjet reklamave të botuara , koncesioneve , në kundërshtim me ligjin , që i bën pronarëve në fusha të ndryshme të ekonomisë .

b) Ndërmjet shantazhit , faktit abuziv , presioneve , për të mundësuar arritjen e përfitimeve financiare në kurriz të pushtetit të shtypit .

-- Të ndodhur brenda këtyre raporteve – shumë vende kanë kërkuar zgjidhje më komplekse – një kombinim të mediave private e publike , drejtuar nga një grup pronarësh , të detyruar të zbatojnë ligjet antitrust .
-- Një mbrojtje reale të gazetarëve , mbrojtje financiare e morale nga instrumenta të dinjitoz .
-- Shpesh gazetarët përplasen me burgun , fyerjet , poshtërimet , jetën e tyre .

Gazetarët , ashtu si edhe në disa vende të tjera , edhe në Shqipëri ndjehen plotësisht të pambrojtur – qoftë përballë pronarit , por edhe drejtësisë , politikës , ekonomisë së korruptuar .

Gazetari i vërtetë duhet t’i ruhet tundimeve të favoreve  nëse i ka pranuar ato ai e ka të vështirë të gjejë të drejtën morale për të goditur të keqen e një grupi , i cili e konsideron gazetarin të blerë . Këtu mbaron edhe liria , edhe ndershmëria edhe misioni i vërtetë i shtypit .
6. Që mediat të luajnë një rol kyç – e rëndësishme është zbatimi i ligjit për të drejtën e informimit .

    -- 7 --

Në demokracitë e reja ,eksperiencat e medias janë të kufizuara dhe mediat kanë
tendencë të jenë më pak të ” përgjegjëshme ” .

Për këtë këshillohet ngritja e organizmave që në mjaft vende të botës fonksionojnë si 

” këshilla ”  të shtypit .

Këto organizma mund të funksionojnë si ” Vetëregullues “ të medias .

Sipas specialistëve të shtypit botëror , sistemi më efikas që mund të garantojë lirinë e shtypit është ai që arrin ” të vetërregullojë e të vetëgjykojë ” për sistemin ekzistues , duke kërkuar në çdo rast përsosjen e tij .

7. Për të siguruar lirinë e shtypit – gazetarët duhet të jenë të mbrojtur nga presionet politike .

Për këtë është e domosdoshme ngritja e mekanizmave që sigurojnë mbrojtjen e gazetarit .

8. Respektimi i etikës është i domosdoshëm .

Në asnjë rast , gazetari nuk ka të drejtë të fyejë , të diskriminojë , të poshtërojë , të shkelë mbi jetën private të dikujt .

E vërteta është edhe respektim i të drejtave të tjetrit .

Fjalorth i Gazetarisë Investigative
Çfarë është gazetaria investigative ?

· Disa thonë se gazetaria

investigative është e barazvlefshme

me gazetarinë e mirë .

· Mund të identifikohen disa 
karakteristika :

-- Kërkimi për një kohë të 

   gjatë në një subjekt / çështje

   të vetme .

--   Kërkon kohë .

--   Kërkon punë .


*    Me këto shkrime nuk tregohet 


      vetëm një problem , por mekanizmi 


      që pjell këto probleme .

· Zakonisht ky problem i paraqitet

publikut për herë të parë .

· Puna dhe burimet për shkrimin janë

origjinale .

--    Nuk vlejnë burimet e dyta .
--    Nuk janë shumë të

rëndësishëm informacionet

që rrjedhin nga zyrtarët .

Si gjenden shkrimet investiguese .
Cili do të ishte një shkrim i mirë ?

Çfarë duhet të investigojmë ?

Zbulimi i korrupsionit është një prioritet .
· Korrupsioni brenda organizatave të

ndryshme .

· Në qeveri ( në nivel kombëtar ose lokal ) .

· Në biznese .

· Në organizata ndërkombëtare .

· në organizata jo fitimprurëse.

Korrupsioni zhvillohet në forma të ndryshme
· Rryshfet
· Zhvatje / grabitje 
· Shantazh
· Kontrata miqësore
· Akses jo i ndershëm tek burimet .
Nuk duhet harruar që mund të ketë lidhje të krimit të organizuar në gjithë këto forma të përmendura më sipër .
Por korrupsioni nuk është i vetmi burim për shkrime investiguese .

Nëse mendojmë për abuzim të pushtetit në mënyrë të përgjithëshme .

· Shpërdorimi të pozicionit zyrtar.

Duhen vëzhguar edhe marrëdhëniet jo fort normale në shoqëri mes :
· Policisë dhe publikut.

· Punëdhënësit dhe punëmarrësit .

· Mësuesit dhe studentit .

· Burokratit dhe aplikuesit .

· Doktorit dhe pacientit .

· Oficerit dhe ushtarit .

· Shqyrto me kujdes rregullat që mbizotërojnë në këto marrëdhënie .

” Rregullat ” zakonisht paraqiten në formën e 
· Ligjeve
· Udhëzimeve 

· Kodeve të etikës 

· Kontratave të punës 

· Traditës së krijuar

PYET : Kur thyhen rregullat ?
Shiko me imtësi se kur ka devijim nga këto rregulla .

PYET : a janë të qarta rregullat për të gjithë ?
Nëse marrëdhëniet nuk janë përcaktuar qartë në ” rregullore ” , abuzimi është më i mundshëm .

A i njohin ” rregullat ” të gjithë ata që janë të përfshirë ?

Idetë origjinale për shkrime investigative mund të vijnë nga :
· Një reporter i specializuar që e njeh mirë fushën e tij të veprimit .

· Një burim i dorës së parë ( viktima , familja e viktimës etj )

· Një informacion nga një zyrë shtetërore ( që duhet trajtuar gjithmonë me vëmendje )

· Ki kujdes se mos bëhesh instrument i një grupi apo individi .

· PYET : pse po ma thonë mua këtë gjë ?
Si rregull në shkrime investigative kërkohet një fenomen që përsëritet dhe jo një incident i izoluar .

Hapat në planifikimin e një hetimi
1. Zgjedhja e shkrimit

2. Planifikimi i burimeve dhe veprimeve

3. Kërkimi

4. Raportimi

5. Shkrimi

6. Kontrolli para botimit

7. Botimi

8. Reagimet

Zgjedhja e shkrimit
Ki në konsideratë pluset dhe minuset kur zgjedh një shkrim duke e parë problemin në kompleks dhe duke bërë këto pyetje :

Burimet
· A i përket problemi një fushe ku ti ke nevojë për njohuri ?
· Çfarë burimesh dhe kontaktesh ke në dispozicion që në hapat e para ?

· A ke kohë dhe buxhet të mjaftueshëm për të bërë një hetim të plotë ?

· A mund të gjesh dokumenta dhe deklarata që provojnë shkrimin tuaj ?

· Burimet që ti ke a janë të gatshëm që të shprehen publikisht ?
· A ka organizata ( ojf etj ) që mund të ndihmojnë?
Rëndësia

Çfarë ndikim do të ketë shkrimi për shoqërinë ?

A ia vlen ky shkrim që të merresh me të ?

Botimi i këtij shkrimi a do të ndryshojë ndonjë gjë për mirë ?

Rreziqet
Çfarë rreziqesh i ekspozon vetes dhe medias ku punon duke bërë hetime për këtë çështje?

A do të ketë rrezik financiar media ku ti punon ? 

A do të ketë rrezik për jetën dhe shëndetin tënd dhe familjes tënde ?

A ka mundësi të ndërmerren hapa që mund të zvogëlojnë këto rreziqe ?

Sa rrezik ka që shkrimi të merret vesh para botimit dhe t’ju prishë punë gjatë hetimit?

Mbaj mend se :
Nuk është ajo që ti di , por ajo që ti mund  të provosh .

Planifikimi i burimeve dhe veprimeve :

· Gjithmonë planifiko para se të fillosh .

· Cakto detyra specifike për çdo pjesëtar të ekipit që do të merret me hetimin .

· Cakto një koordinator që do të mbikqyrë ecurinë e hetimit .
· Planifiko takime të rregullta me ekipin që gjithsecili të jetë në dijeni të ecurisë së punës .

· Përcakto që në fillim një buxhet për gjithë procesin .

· Cakto afat për kërkimin dhe mbledhjen e materialit dhe fazën e parë të raportimit .
· Vendos një afat për botimin .

Është e qartë se mund të vazhdosh me kërkime në pafundësi .

Por burimet janë të kufizuara .

Shkrimi duhet bërë sa më shpejt që të jetë e mundur .

Kërkimi
· Vazhdimisht do të kërkoni për çështjen , por ...

· Ki parasysh se do të duhen fillimisht disa materiale .

· Familjarizo veten ( dhe gjithë ekipin ) me sa më shumë informacion që të jetë e mundur rreth çështjes që po hetoni .
· Duhet të jesh sistematik në kërkim dhe të skedosh çdo gjë .
Duhet të mësosh emrat dhe vendet e punës të gjithë “ lojtarëve “ kryesorë .
Skedoji të gjitha ato dhe mbaji parasysh për referencë gjatë punës.

Sa herë ndeshesh  me një emër , mbaj shënim edhe mënyrën se si tu shfaq ai.
Duhet të dish institucionet e përfshira .
Sa të rëndësishëm ? Çfarë përfaqësojnë ?

Historia

Qëllimet dhe kompetencat .
Struktura , procesi i punës , procedurat e marrjes së vendimit .

Organizatat partnere me to .
A bëjnë pjesë në sindikata ? ( A ndryshon praktika e punës e sindikatës ku ato bëjnë pjesë ? )

Ku mund të gjëndet informacioni publik ?

Komunikata shtypi / deklarata publike .

Njoftimet e qeverisë , kompanisë ,individëve , partive etj .

Kërkimi në internet .

Raportimi

· Hetimi kalon nga faza e tavolinës në terrenin konkret .

· Fillo kërkimin për informacione që nuk janë publike .
· Kërko ekspertë të problemit : bëji atyre pyetje të përgjithëshme , mos i trego për hetimin që ke filluar .
-- Burimet e brendshme 
· A janë ato të gatshëm për të folur ?
· A pranojnë për të folur ?
· A pranojnë të citohen ?
· A janë të gatshëm për të treguar prova shkresore ?
· Dokumenta
· Shënime
· Fotografi
· Kaseta
· A pranojnë burimet që ke zgjedhur të inçizohen ?
· Cili është motivi që ato pranojnë të flasin me ju ?
· Çfarë përgatitjesh duhet të bësh që të komunikosh me to pa problem ?
· A ka ndonjë vend ku mund të vëzhgosh ecurinë e aktivitetit që ti po heton ?
· A mund të bësh sikur je blerës / përdorues / pjesëmarrës për të qenë më afër problemit që po heton ?
Shënim : Në këtë fazë rriten rreziqet e humbjes së shkrimit :
· presionet nga palët e interesuara .

· media të tjera që mund të kenë marrë informacion rreth hetimit që ke nisur .

· Përpiqu të jesh sa më i heshtur që të jetë e mundur .

Shkrimi
Koha për të mbledhur kërkimet dhe raportet .

Kur do të fillojë të shkruhet shkrimi ?

Kujdes me konfirmimin e fakteve .

Kur të fillosh shkrimin ki parasysh se :

· Ti mund të kesh shpenzuar ditë dhe javë të tëra , por lexuesi do t’a shohë atë 

për herë të parë .

· Shpjego problemin thjesht , nënvizo gjërat më të rëndësishme .

· Ndërto një artikull të qartë dhe me logjikë .

· Një artikull në formë reportazhi me një hyrje anekdodike mund të paraqesë një fytyrë më njerëzore për një problem të ndërlikuar .

· I fut lexuesit gradualisht në shkrim .

Kontrolli para botimit
Kur ke mbaruar shkrimin , fill para botimit duhet të kontrollosh disa gjëra :

a) “ Intervistat konfrontuese “

b) Aspektet ligjore 

c) Përgatitjet për pasojat që vijnë nga botimi .

a) Intervistat konfrontuese
· Duhet të merrni një përgjigje zyrtare nga pala e akuzuar ( nëse nuk e ke të 

pranishëm në shkrim ) për të patur ballancë .

· Të akuzuarit kanë të drejtë ti përgjigjen akuzave .

· Përgjigja e tyre në artikull e bën më të besueshëm artikullin për lexuesit.

Problemet që dalin në këtë rast janë të qarta :
· Të akuzuarit mësojnë akuzat që u bëhen dhe do përpiqen të devijojnë hetimin.

· Ata mund të venë në dijeni gazetarët e mediave të tjera .

· Mund të rriten kërcënimet ndaj teje . Kërcënimet mund të jenë ligjore ose në forma të tjera .

E mira është që të kesh disa komente , edhe atëhere kur ato thjesht thonë : “ No Koment“

*   Përpiqu të rregullosh një takim me zyrtarët e lartë .


*   Trokit në derën e zyrtarëve nëse kjo është e nevojshme . Nëse nuk ia del


      me dy metodat e para , dërgoji një faks , letër apo e mail . 

· Mundet që informacionet e marra nga “ intervistat konfrontuese “ të 

ndryshojnë rrjedhën e shkrimit , ose strukturën e tij .

Kontrollet ligjore

· E mira është që të kontrollosh me një avokat për tu ruajtur nga akuzat për 

shpifje .

· Përgatitu të ballafaqohesh me të gjithë palët në gjykatë .
· Lexoji mirë ligjet .

· Sidomos ato që kanë lidhje me ligjin e shpifjeve .

· A mund të mbrosh burimet e tua në gjykatë ?

Përgatitja për pasojat e botimit .
· Bëj disa përgatitje për të bërë publik hetimin .

· Konferencë shtypi ?

· Komunikatë shtypi ?

· Botimi në internet ?

Merr masa për mbrojtje fizike nëse kjo është e nevojshme :

· Mbrojtje fizike për gazetarët dhe burimet nëse kjo është e nevojshme .

· Siguro dokumentat nëse është e nevojshme .

· Siguro paratë për mbrojtje në gjykatë .

Botimi
· Sigurohu 100% që artikulli që do të botohet është ..

· I ballancuar

· I detajuar

· I cituar 

Reagimet
Përgatitu për pasojat e botimit .

· Me botimin e shkrimit , mund të ndryshojë situata me burimet e shkrimit .

· A ka të ngjarë që burime të tjera të flasin me ju ?

· A ka të ngjarë që burimet të mos flasin pas botimit ?
· Si do të reagojë pjesa tjetër e medias pas botimit të shkrimit ?

· A do t’a mbështesin ato hetimin ?
· A do të fillojnë ato hetim paralel ?

A do të ketë shkrime të tjera vijuese ?
Përgatitu të botosh letra reagimesh .

Takime me ekipin : a do të ketë reagime ndaj shkrimit ?

Shqyrto punën e bërë me ekipin .
A ndryshoi plani fillestar që keni patur ?

Pse ?

A ishte planifikuar drejt buxheti ?
Cilat janë mësimet e nxjerra pë shkrimet e ardhshme ?

Sfidat e gazetarisë investigative
--15–
Koha
Planifiko më shumë kohë për të bërë një hetim të plotë .

Redaktorët duhet ti japin më shumë kohë gazetarëve .

Por , vendos afate .

· Nuk do të hetoni një problem për gjithë jetën .

· Vendos që në fillim një afat për botimin e shkrimit.

Organizimi :
Shënimet dhe inçizimet duhen ruajtur .

Duhen bërë kopje të materjaleve .

Duhen takime të rregullta me ekipin .

Ndryshe nga puna e zakonshme e gazetarit , heshtja është e rëndësishme në shkrimet investigative .
Duhet treguar kujdes me burimet .

Mbase duhet të mos diskutosh për punën që po bën me kolegët dhe anëtarë të familjes.
Më shumë burime
*   Përgjithësisht duhen më shumë burime në shkrimet hetimore.
*   Komunikimi me burimet në këto raste është më delikat.

*   Ka probleme sigurie për burimet.

*   Komunikimi është më i vështirë.

*   Të bindësh njerëzit për të folur është më e vështirë.

Çështjet ligjore

*   Duhet treguar më shumë kujdes në shkrimet hetimore.

*   Gabimet në këto shkrime mund të çojnë në dyert e gjykatës.

